
A.L. 41 tal-2010

ATT DWAR L-ENEMALTA
(KAP. 272)

Ordni ta’ l-2010 li jemenda l-Att dwar l-Enemalta 

BIS-SAĦĦA tas-setgħat mogħtija bl-artikolu 15 ta` l-Att 
dwar l-Enemalta, il-Ministru għall-Infrastruttura, Trasport u 
Komunikazzjoni, għamel l-Ordni li ġej: -

1.  (1)  Dan l-Ordni jista’ jissejjaħ l-Ordni ta’ l-2010 li 
jemenda l-Att dwar l-Enemalta, u għandu jinqara u jiftiehem bħala 
ħaġa waħda ma’ l-Att dwar l-Enemalta.

(2)  Dan l-Ordni għandu jitqies li daħal fis-seħħ fl-1 ta` 
Jannar, 2010.

2.  Minnufih wara l-partita 7 ta’ l-iskeda li tinsab ma’ l-Att 
dwar l-Enemalta għandha tidħol il-partita ġdida li ġejja:

“8.  (a)  Minkejja id-dispozizzjonijiet l-oħra ta’ dan 
l-Att u ta’ din l-Iskeda, l-Enemalta tista’, bl-awtorizzazzjoni 
bil-miktub tal-Ministru, tqabbad jew tiftiehem ma’ xi terza 
persuna li ma tkunx il-Korporazzjoni għas-Servizzi tal-Ilma, 
sabiex tħaddem servizz għall-qari tal-meters, it-tiżmim ta’ 
kontijiet u l-ġbir ta’ kontijiet u funzjonijiet oħra anċillari għal 
dawk is-servizzi, jew flimkien ma’ u, jew separatament mill-
Korporazzjoni għas-Servizzi tal-Ilma jew l-Enemalta jew it-
tnejn flimkien.

    (b)  Meta jkun hemm ftehim jew kuntratt 
magħmul mill-Enemalta bis-saħħa tal-paragrafu (a) ta’ din il-
partita, il-poteri u l-funzjonijiet vestiti fil-Korporazzjoni għas-
Servizzi tal-Ilma bis-saħħa ta’ dan l-Att u ta’ l-Iskeda li tinsab 
miegħu, għandhom mutatis mutandis ivestu fi, u japplikaw 
għal, terza persuna mqabbda jew mogħtija kuntratt bis-saħħa 
ta’ dak il-paragrafu.

    (ċ)  Avviz ta’ xi ftehim jew kuntratt magħmul 
skond id-dispozizzjonijiet tal-paragrafu (a) ta’ din il-partita 
għandu jiġi pubblikat b’avviz fil-Gazzetta.”.

Titolu u bidu fis-seħħ.

Jemenda l-iskeda 
ma’ l-Att dwar 
l-Enemalta.

